
Shri Minakshi Shatakam or Stavarajam

ஶ்ரீமீநாக்ஷீஶதகம் அத²வா மீநாக்ஷீஸ்தவராஜம்

ஶ்ரீமீநாக்ஷீத்⁴யாநம் ।
ஶப்³த³ப்³ரஹ்மமயீ சராசரமயீ ஜ்யோதிர்மயீ வாங்மயீ
நித்யாநந்த³மயீ நிரஞ்ஜநமயீ தத்த்வமயீ சிந்மயீ ।
தத்த்வாதீதமயீ பராத்பரமயீ மாயாமயீ ஶ்ரீமயீ
ஸர்வைஶ்வர்யமயீ ஸதா³ஶிவமயீ மாம் பாஹி மீநாம்பி³கே ॥
(ஶ்ரீமச்ச²ங்கரப⁴க³வத்பாதா³சார்யவிரசித ஶ்ரீமீநாக்ஷீஸ்தோத்ராந்தர்க³தம்)

ஶ்ரீஸச்சிதா³நந்த³பா⁴ரதீமஹாஸ்வாமிநாம் த்⁴யாநஶ்லோக: -
ஸத்யஸ்வரூபம் ஸத்³ஜ்ஞாநநிஷ்ட²ம் ஸாக்ஷாச்சி²வம் பரம் ।
ஸதா³ தா³நரதம் தா³ந்தம் ஸச்சிதா³நந்த³மாஶ்ரயே ॥
ஶ்ரீக³ணாதி⁴பதயே நம: ।
ஶ்ரீஸச்சிதா³நந்த³கு³ருப்⁴யோ நம:॥

ஶ்ரீமீநாக்ஷீஶதகம்

பா³லார்ககோடிருசிரே வரதே³ வரேண்யே
பா³லே ப³லப்ரமத²நே மத³நப்ரவீணே ।
லீலாஸஹஸ்ரநிபுணேஶமஹாவிஹார-
ஶீலே ஸுமீநநயநே குரு மங்க³ளாநி ॥ 1॥
ஶர்வாணி வாணி கமலே கமலாஸநஸ்தே²
மீநாக்ஷி காங்க்ஷிதவரப்ரத³காமரூபே ।
ஸவ்யேதரேண ச கரேண க்³ரு’ஹீதசாரு-

க்ரீடா³ஶுகே கருணயா குரு ஸாக்ஷரம் மாம் ॥ 2॥
கல்யாணதே³ கமலலோசநகஞ்ஜவக்த்ரே
காமாக்ஷி காமிநி கலாநிபுணே குலீநே ।
காமாரிணா ஹ்ரு’தநிஜார்த⁴ஶரீரபா⁴கே³

காருண்யத:குரு ப⁴வத்பதி³ மாம் ச ப⁴க்தம் ॥ 3॥
அத்யந்தசாருவஸநே ரஸநாக்³ரந்ரு’த்யத்-
வித்³யாவிஶாரத³விதா⁴த்ரு’ஸுரப்ரபூஜ்யே ।
யாஜ்யாதி³கீ³தமக²கே³யபுரோநுவாக்யே
வாக்யே மமேஶ்வரி ஸுதா⁴ம் ப்ரணிதே⁴ஹி மாத:॥ 4॥
யாக³ஸ்ஸராக³விஹிதஸ்ஸுபவித்ரதீர்த²-
ஸார்தை²ரவாப்யமத² போ⁴க³ உபாத்தபோ⁴க:³ ।
யோகோ³ நியோக³பரிதூ³ஷித ஏஷ தஸ்மாத்
மீநாக்ஷி தாவக பத³ஸ்மரணம் ப்ரதே³ஹி ॥ 5॥
கோ³பீஜநப்ரப⁴வகாமவிஹாரவீர்ய-
விக்²யாதகீர்திபரம: புருஷ: புராண: ।
தத்பௌருஷாக்ரு’திரிதி ப்ரபு⁴ரம்பி³கே த்வாம்
ஶ்ரீஶங்கர: கில புரா ஸமுதா³ஜஹார ॥ 6॥
ப்³ரஹ்மாண்ட³மண்ட³லமித³ம் ஹி மஹாநிதா⁴நம்
பா⁴வத்கமங்க³ளமஹாயஶஸாமபாரம் ।
த்ரேதாயுகோ³தி³தத⁴ராதநயாதி⁴நாத²-
ஶ்ரீராமநாமஜபபூரிதபுண்யபுஞ்ஜே ॥ 7॥
த்வம் காமதே⁴நுரத² கல்பதருஸ்த்வமேவ
சிந்தாமணிர்மணிவரோ மம மீநநேத்ரே ।
ரம்யாணி தாவகசரித்ரஸஹஸ்ரகாணி
ஶ்ரீபாண்ட்³யராஜதநயே ரமயந்தி சாஸ்மாந் ॥ 8॥
கல்யாணகாரணஶராஸநஶாஸிதாரி:
காருண்யபூர்ணஸுமநா:ஸ புரா புராரி: ।
தே³வி த்வதீ³யதபஸா கில ஸந்துதோஷ
ப்⁴ராஜத்³வ்ரு’ஷோபரி வஸந் வ்ரு’தபஞ்சவக்த்ர:॥ 9॥
ஹாலாஸ்யநாயகி ஹரோ ஹ்ரு’தகாமத³ர்ப:
ஸர்பௌக⁴மண்டி³தவபுர்ப்⁴ரு’தஸத்கபால: ।
ஶூலப்ரதா⁴விதரதத்ஸுரவைரிஸங்கோ⁴
ஹுங்காரது³ஷ்டத³மநஸ்தவ ஸௌம்யரூப:॥ 10॥

நாராயணப்ரணதபாத³பவித்ரபாம்ஸு
பாம்ஸுப்ரதாரிதஸமஸ்தநிரஸ்தபோ³தே⁴ ।
கஸ்தூரிகாதிலகநாமகப்⁴ரு’ங்க³ஸங்க³-
ப்⁴ராஜந்முகா²க்²யகமலே விமலே நமஸ்தே ॥ 11॥
மாணிக்யக³ர்பி⁴தலஸத்ஸுப⁴க³த்வதீ³ய-
நாபீ⁴ஸரோஜவரவாஸபரா ரமைஷா ।
பூ⁴ஷாஸஹஸ்ரபரிபூ⁴ஷிதரம்யரூப-
யோஷாவிஶேஷபரிபூஜிதபத்ஸரோஜே ॥ 12॥
த்வந்நூபுரத்⁴வநிவிமோஹிதவிஶ்வமேதத்
சிந்தா பரம் கிமநயா க்ரு’தமத்ர ப⁴த்³ரம் ।
த்வாம் ஸர்வகர்மப²லதா³ம் ஸகலஸ்வதந்த்ராம்
கேசித்³விது³ர்ந க²லு கேசந போ³த⁴ஶூந்யா:॥ 13॥
தே³தீ³ப்யமாநதநுமத்⁴யக³ஹேமபட்டோ
ஜாஜ்வல்யமாநஶுப⁴ரத்நமணிப்ரகூட: ।
ரம்போ⁴ருயுக்³மபரிவேஷ்டிதராக³ரக்த-
வாஸஸ்து வாஸவமந:குருதே ஸராக³ம் ॥ 14॥
த்வத்குக்ஷிநிஷ்ட²மித³மம்ப³ ஜக³த்த்ரயஞ்ச
த்வத்தேஜஸா க²லு விபா⁴ந்தி ஸமஸ்தலோகா: ।
ஆஜ்ஞாத⁴ராஸ்தவ மஹேஶ்வரி தே தி³கீ³ஶ-

ப்³ரஹ்மேஶவிஷ்ணவ இமேऽப்யப⁴வத்³கு³ணஸ்தே ॥ 15॥
காஞ்சீஸ்ரக³ம்ப³ தவ புஷ்பிதஹாடகாந்த-
ர்விப்⁴ராஜமாநவரதீ³பஶதப்ரபௌ⁴கா⁴ம் ।
ஸத்கிங்கிணீக³ணஜ²ணாவ்ரு’தஹைமநாக³-
ஶ்ரீமந்முகா²நதஶுகாவலிராஜிதஶ்ரீ:॥ 16॥
ஆஸீத்த்வதீ³யஜக⁴நம் க⁴நமித்யவேக்ஷ்ய
மேக⁴ஸ்ஸ க³ர்ஜிததி³வ:குபிதோऽது⁴நாபி ।
தத்³யுக்தமேவ ஹி தத³ஸ்து க⁴நே க⁴நத்வம்
தச்சேத்த்வதீ³யஜக⁴நேந ஸமாஸ்தி²தம் ஸ்யாத் ॥ 17॥
ஶைலோபமஸ்தநவிதூ⁴தமஹாப⁴யோऽயம்
த்வாமாஶ்ரிதோ மத³ந ஏஷ மஹேஶஶத்ரு: ।

தம் தாத்³ரு’ஶம் கி³ரிவரம் ப்ரதிபத்³ய ஶௌர்யம்
தேஜஸ்ஸமாஜக்ரு’தஸாலவிதி⁴ஸ்தநோதி ॥ 18॥
த்வத்கண்ட²நாலபரிசும்பி³தலாலஸேவ
லக்ஷ்மீர்விபா⁴தி தவ கண்ட²க³பூ⁴ஷணௌகை: ⁴ ।
ஹஸ்தோல்லஸஜ்ஜ²ணஜ²ணீக்ரு’தகங்கணாநி
கார்தஸ்வரப்ரப⁴வஸுப்ரப⁴யார்ஜிதாநி ॥ 19॥
ரத்நப்ரபா⁴த⁴லத⁴லீக்ரு’தஸத்கபோல-

ஶ்ரீகுண்ட³லோஜ்வலலஸச்ச²ரதி³ந்து³வக்த்ரே ।
மாயே மஹேஶ்வரமநோஹரரம்யரூபே
மாம் பாஹி மீநநயநே மது⁴ராதி⁴நாதே²॥ 20॥
த்வத்³பா³ஹுத³ண்ட³முபலப்⁴ய ஶஶாஸ ஶம்பு⁴ம்
சேதோப⁴வஶ்சிரமநங்க³தயாதிகோப: ।
தஸ்மாத³கே³ஶ்வரஸுதே ஜக³தீ³ஶ்வரோऽபி
ஸ்தா²ணுத்வமப்⁴யுபக³த: க²லு கி²ந்நசேதா:॥ 21॥
த்வத்பாணிஸௌந்த³ரபராஜிதபங்கஜாநி
த்வச்சோ²ணபாத³யுக³ளே நிபதந்தி நித்யம் ।
நம்ரா அபி ப்ரபு⁴ஜநேஷு ஸுது³ர்ஜயேஷு
தா⁴ர்யந்த ஏவ ஶிரஸா ஸகலைர்ஜநைஸ்தே ॥ 22॥
ராஜஜ்ஜபாகுஸுமராக³நிப⁴ப்ரபா⁴ணி
ஸர்வாணி தே³வி தவ பாணிபதோ³த்³ப⁴வாநி ।
ஶர்வாணி தாவகநகா²நி தவோசிதாநி
ஸௌந்த³ர்யஸாரக⁴டிதாநி ஸுமங்க³ளாநி ॥ 23॥
மாது⁴ர்யவர்யமஹிமாபஹ்ரு’தாங்க³ரங்க³-
ப்⁴ரு’ங்க³க்ரமோல்லஸிதஸத்கமலாட்⁴யஹஸ்தே ।
கா³ம்பீ⁴ர்யகு³ம்பி²தலஸத்³ஹ்ரு’த³யே த³யாஸ்மிந்
தை³த்யப்ரஹாரபரஶுப்ரவரப்ரிய ஸ்யாத் ॥ 24॥
ஹாரோ விஹாரவிஷயாப்³தி⁴ஜமௌக்திகௌக⁴-
ஶ்ரேணீஸஹஸ்ரபரிநிஷ்டி²தஸாரதேஜா: ।
த்வத்கண்ட²க³ஶ்ஶிவத³ ஏஷ மமாஸ்து மாத:
ஶாந்திப்ரத³ஶ்ச ஶதகோடியுகே³ஷு ஸித்³த: ⁴ ॥ 25॥

த்வந்நாஸிகாபுடவிட³ம்பி³தப⁴த்³ரரூபா
ப⁴த்³ரே விபா⁴தி ப⁴க³வத்யது⁴நேந்தி³ராஹோ ।
ஸா ஶ்ரீர்ஜுஹோதி வத³நே மத³நாக்³நிஹோத்ரே
லாவண்யகல்பிதமஹோல்லஸதா³ஜ்யதா⁴ராம் ॥ 26॥
ஶ்ர்ரு’ங்கா³ரஶாந்திநிலயே ஶிவதே³வகாந்தே
ராகா³நுரஞ்ஜிதரதே³ வரசாருவீணே ।
பக்ஷே ஸிதப்ரத²மதோ பு⁴வி த்³ரு’ஷ்டபா³ல-

சந்த்³ரோபமம் பு⁴வி பதேத்த்வயி மேऽம்ப³ சேத:॥ 27॥
ஸங்கீ³தஶாஸ்த்ரரஸிகே வஸ புஷ்பராக³-
வ்யக்தாநுவாத³பரமாங்கு³லிபஞ்சகாட்⁴யே ।
பி³ம்பா³த⁴ரே ப³லஸமாஹ்ரு’தரத்நஸார-
நாஸாமணிப்⁴ரமணஸம்ப்⁴ரமஸம்ப்⁴ரு’தாஸ்யே ॥ 28॥
ஸௌவர்ணகோ³புரபுரோக³தபௌரராஜ-
ச்சக்ஷுஶ்சகோரபரிதோஷணசந்த்³ரரூபே ।
சாஞ்சல்யரூபகு³ணஸம்ப்⁴ரு’தசந்த்³ரஸூர்ய-
நேத்ரோப⁴யோத³யவிபா⁴ஸிதஸர்வலோகே ॥ 29॥
ஶ்ர்ரு’ங்கா³ரசாருவசநே ரசநாப்ரவீணே
ஶ்ரீவத்ஸலாஞ்ச²நமஹோத³யஹேதுபூ⁴தே ।
ஶ்ரீஸுந்த³ரேஶத³யிதே ப்ரணதோஸ்மி ச த்வாம்
ஶ்ரீப்ராப்தயே ஶ்ரிதஜநாவநலாலஸோऽஹம் ॥ 30॥
தேஜஸ்தரங்கி³தஸுமங்க³ளதாரகஸ்த²-
லாவண்யஜாலஜலபூரிதஸாக³ராந்த: ।
ஶீக்⁴ரப்ரசாரணபடூ இவ தே³வி மத்ஸ்யௌ
நேத்ரே உபே⁴ ச தவ பாண்ட்³யஸுதே விபா⁴த:॥ 31॥
ஸத்குங்குமாங்கிதலலாடமஹாப்ரபா⁴வ:

கைர்வர்ண்யதே ஜக³தி ஸர்வமநோஹராஸ்யே ।
சந்த்³ரப்ரகாஶக⁴டிதஸ்ப²டிகோபமாந-
காமாதிக³ப்ரபு⁴மந: கலுஷீகரோதி ॥ 32॥
த்வத்க்லேஶபாஶபரிஸ்ரு’ஷ்டஜபாவிஶேஷ-

ஸ்பஷ்டஸ்பு²ரத்கடி²நபீநநிதம்ப³தே³ஶே ।
தாத்³ரு’க்³ஜபாகலிதஶோப⁴நக³ந்த⁴யுக்த-
ஶ்ரீமல்லிகாகுஸுமகல்பிதமாலிகௌகே⁴ ॥ 33॥
மாநோந்நதே மத³நசாரணசக்ரபூ⁴தே
மார்தாண்ட³மண்ட³லமஹாஸநபத்³மஸம்ஸ்தே² ।
மாஹேஶ்வரி ப்ரஶமயாஶு மமாந்தஹீநாம்
த்ரு’ஷ்ணாம் த்ரிணேத்ரத³யிதே த³யயார்த்³ரபா⁴வே ॥ 34॥
மாங்க³ல்யமந்தி³ரமித³ம் மத³நோத³யாட்⁴யம்
ஸாங்க³ம் ஸுலக்ஷணமரக்ஷணஜாதகார்ஶ்யம் ।
அவ்யக்தவாத³பரகோகிலவாணி வாணீ-
முல்லங்க்⁴ய திஷ்ட²தி ஶரீரமலங்க்ரு’தம் தே ॥ 35॥
மந்தா³கிநீவரஸரித்ஸலிலாபி⁴ஷேகே
மந்த³ஸ்மிதே மலயசந்த³நசர்சிதாங்கி³ ।
மந்தா³ரநாமகமஹீருஹபுஷ்பபூஜ்யே
மந்த³ப்ரஸித்³த⁴க³மநே மஹஸா விபா⁴ஸி ॥ 36॥
வைடூ³ர்யவஜ்ரக⁴டிதாத்மமஹாகிரீடே
க⁴ண்டாரவைரத² விதே⁴யஸுதூ⁴பதீ³பே ।
நாநாவிதா⁴ர்சகஸமர்பிதப⁴க்ஷ்யபோ⁴ஜ்யே
பூர்ணே வஸாந்தரிஹ மே சிரமந்நபூர்ணே ॥ 37॥
தி³வ்யாம்ப³ரே கநகரத்நவிபூ⁴ஷிதாங்கே³
தி³க்பாலவந்தி³தபதே³ பரமார்த²ரூபே ।
நீராஜநோஜ்ஜ்வலமஹோல்லஸதா³த்மரூபே
நித்யே ஜயே விஜயதே³ ஜய விஶ்வரூபே ॥ 38॥
கர்பூரதீ³பவிஹிதாத்மஶுபே⁴ ஶுபா⁴நா-
மாதா⁴ரபூ⁴தசரணே கருணாரஸாட்⁴யே ।
கா³நைரநேகவித⁴ராக³விஶேஷயுக்தை-
ர்கீ³தே ஸுமங்க³ளபதே³ த்வயி தே³ஹி தா³ஸ்யம் ॥ 39॥
ப்ரத்யக்ஷலக்ஷணபதே³ பரமப்ரமாணே
ப்ராமாண்யவாத³விதி³தே பரமார்த²நிஷ்டே² ।
நித்யாநுமேயநிஜரூபத⁴ரே த⁴ரண்யாம்

நைவோபமாநமிஹ தே க்ரு’தஶப்³த³ஶாஸ்த்ரே ॥ 40॥
வேத³த்ரயோ விதி³தகர்மக்ரு’தக்ரமஶ்ரீ-

ப்ராதா⁴ந்யவாக்யநிசயப்ரதிபாத்³யரூபே ।
கல்யாணி காரணவிஶேஷவிஶிஷ்டகார்ய-
ந்யாயாபி⁴தா⁴நஸுநயே ஜய தே³வி நித்யம் ॥ 41॥
ஶ்ர்ரு’ங்கா³ரமங்க³ளமஹோஜ்ஜ்வலதி³வ்யபா⁴ஷே
பா⁴ஷாவிஶேஷவிஷயீக்ரு’தபா⁴வரூபே ।
ஶேஷாதி³வித்³வத³நுபா⁴விதஶப்³த³ரூபே
ஸாங்கை³ஸ்ஸமஸ்தநிக³மைரபி வேத்³யரூபா ॥ 42॥
ஸௌவர்ணபாத்ரக⁴டிதம் பரமாம்ரு’தாந்நம்
ஸாஜ்யம் ஸஶர்கரமித³ம் ரஸநாப்ரமோத³ம் ।
த்வத்³பு⁴க்தஶிஷ்டமிஹ பூ⁴மிதலே ப⁴ஜேம
ப்⁴ராஜத்ஸுதா⁴ரஸமநேகபு³தை⁴ருபாஸ்யம் ॥ 43॥
ஸந்த்⁴யாஸு ஸத்³விஜவரைரநுகீ³யமாநே
கா³யத்ரி கா³நபரமே ஸுபவித்ரகா³த்ரி ।
ஸாவித்ரி ஸர்வவரதே³ஸவித்ரு’ஸ்வரூபே
தார்தீயரூபஸவநேऽஸிஸரஸ்வதீ த்வம் ॥ 44॥
ராஜத்ஸுரத்நஶுப⁴மண்டபகாந்தரஸ்தை²-
ர்தீ³பைரநேகஶதகோடிஸஹஸ்ரஸங்க்²யை: ।
த்வந்மந்தி³ரம் ஜநநி பா⁴தி மஹாப்ரகாஶம்
கைலாஸஶ்ர்ரு’ங்க³மிவ பூ⁴மிதலேऽபி ஸாக்ஷாத் ॥ 45॥
அம்ப³ த்வதீ³யஶுப⁴மந்தி³ரபட்டஶாலா:
ஶைலோந்நதா வரஶிலாரசிதா விஶாலா: ।
ப³ஹ்வந்தராந்தரவிபா⁴க³விஶோப⁴மாநா:
ந க்வாபி பா⁴க்³யப⁴ரிதே பு⁴வி த்³ரு’ஷ்டபூர்வா:॥ 46॥
நந்தீ³ஶசண்ட³க³ஜவக்த்ரகுமாரமுக்²யா:
ஶ்ரீவீரபூ⁴பவிப⁴வார்சிதவீரப⁴த்³ர: ।
ஸர்வேऽபி தை³வதக³ணாஸ்ஸமுபாஸதே த்வா-
மீஶாநதே³வத³யிதே ஸஶிவாம் ஶிவார்த²ம் ॥ 47॥

ஸோபாநபங்க்திஸஹிதம் தவ ஸாரஸாக்²யம்
தீர்த²ம் மஹோஜ்ஜ்வலஜலம் முநிமுக்²யஸேவ்யம் ।
புண்யம் புராணமரவிந்த³ஸமம் ஸமந்தா-
த்த்வஜ்ஜந்மகாரணமிதி ப்ரதி²தம் ப்ரு’தி²வ்யாம் ॥ 48॥
கிம் தீர்த²மத்ர பு⁴வி வா தவ புஷ்கரிண்யா
ஸாம்யம் ப்ரயாது ப³ஹுபுண்யஜலௌக⁴யாம்ப³ ।
யத்ராப்லுதோऽத்ர மநுஜோऽப்யஜடோ³ பு⁴வி ஸ்யா-
ந்நாநாஜலக்³ரஹஸமாகுலதோயஜாலே ॥ 49॥
க்வைராவதஸ்தவ க³ஜேஷு கு³ணோத்தரேஷு
நோச்சைஶ்ரவாஸ்தவ ஹயாதி⁴கதாம் ப்ரயாதி ।
தாவத்கவாத்³யநிநதௌ³க⁴து⁴தாத்மத³ர்பா:
ஸ்வர்கே³ऽபி தே³வவரது³ந்து³ப⁴ய: கிலாஸந் ॥ 50॥
த்வத்³கோ³புராணி ஸுரஶைலமஹோந்நதாநி
நாநாவிதா⁴நி மது⁴ராபுரபூ⁴ஷணாநி ।
ஆத்³யந்தமத்⁴யவிசரத்³வரவாநராணி
மீநாக்ஷி தாவகயஶோ விகிரந்தி தி³க்ஷு ॥ 51॥
ஶ்ர்ரு’ங்கோ³ந்நதா ப³ஹுது³கா⁴ஸ்தவ தே⁴நவோऽமூ-

ஸ்துஷ்டாஸ்துஷாரகிரணோத்³ப⁴வசந்த்³ரிகாபா:⁴ ।
புஷ்டா: புராணபுருஷம் ப⁴வமாஶ்ரயந்த்ய:
ஸ்ப்ரு’ஷ்டா: புநந்தி புருஷை: புருஷாநஶேஷாந் ॥ 52॥
த்வத்பாத³பத்³மயுக³ளஸ்மரணேந மாத:
நித்யம் ப்ரபோ³த⁴ஸமயே விபு³த⁴ப்ரபோ³த்⁴யே ।
இஷ்டம் ச ம்ரு’ஷ்டமஶநம் பு⁴வி த⁴ர்மநிஷ்டா²
பு³த்³தி⁴ஸ்ஸம்ரு’த்³தி⁴ரத² கே³ஹக³தா ப⁴வேந்ந:॥ 53॥
ஶ்ரீசக்ரத: க்ரு’தமஹோஜ்ஜவலமந்தி³ரா த்வம்
ப⁴க்தேஷு யாஸி ச ப⁴ஜத்ஸு ததே²ந்தி³ராத்வம் ।
இந்தூ³பமாநவத³நே ஸத³நே மதீ³ய-
ஹ்ரு’த்பத்³மரூபிணி ஸதா³ ப⁴வ ஸுஸ்தி²ரா த்வம் ॥ 54॥
யாம் தே³வதாஸ்ஸ்வரிதி பூ⁴தலமேவ மத்வா
நித்யம் ப்ரபா⁴தஸமயே ஸஹ ஶங்கரேண ।

தாம்பூ³லசர்வணபராந்நவரத்நபீடே²

பே⁴ஜுர்ப⁴ஜந்தி ப⁴வதீமபி தாம் ப⁴ஜேऽஹம் ॥ 55॥
வைராக்³யஶாந்திநிலயம் புருஷம் புராணம்
நித்யக்ரியாதி³பி⁴ருபாஸிதமந்தஶூந்யம் ।
மூர்த⁴ஸ்த²கா³ங்க³ஸலிலம் ஜடிலம் த்ரிநேத்ரம்
ப⁴ஸ்மப்ரியம் ப⁴ஜஸி பூ⁴தஸஹாயமீஶம் ॥ 56॥
பா²லாநலம் ப⁴வமஜம் ப⁴வநாஶஹேதும்
காலம் கலாநிதி⁴மநந்தத்³ரு’ஶம் விஶுத்³த⁴ம் ।
வைய்யாக்⁴ரசர்மவஸநம் ஜிதகாமமீஶம்
ஆகாஶகேஶமநிஶம் ப⁴ஜஸே ப⁴வாநி ॥ 57॥
நிர்தூ⁴தமாநமநக⁴ம் விஜிதேந்த்³ரியஞ்ச
வேதா³ந்தவேத்³யமநஹங்க்ரு’திமப்ரமேயம் ।
லோகோத்தரோர்ஜிதகு³ணே கு³ணஹீநமேவ
ராஜந்யதே³வதநயே வ்ரு’ணுஷே கிமேதத் ॥ 58॥
த்வத்³ரூபவித்ஸ ச ஹரோऽத²ஹரஸ்ய ரூபம்
த்வம் வேத்ஸி மத்ஸ்யநயநே விநயாநதாஸ்யே ।
இத்த²ம் பரஸ்பரக³தம் க²லு ஸக்²யமம்ப³
கோவேஹ வேத³ யுவயோஶ்ஶிவயோர்மஹத்வம் ॥ 59॥
த்வாமத்³ரிராஜதநயாமத² பூ⁴தலஸ்ய
ப⁴த்³ரார்த²மாக³தவதீம் விது³ராத்மவந்த: ।
த்வம் பத்³மமாலிநி ச மாநிநி மாநயுக்தம்
மாம் மீநலோசநத⁴ரே குரு கௌ³ரவர்ணே ॥ 60॥
தே³வி ஸ்வயம்வரபத³ம் ப்ரதிபத்³ய தே³வ:

ப்ரத்யக்ஷதஸ்தவ குசத்³வயமைக்ஷதேதி ।
ஆஶ்சர்யமத்ர விபு³தை⁴ரபி நைவ கார்யம்
லோகேஷ்வமீஷு ஸகலேஷு ஸ ஹி த்ரிநேத்ர:॥ 61॥
ஶம்போ⁴ர்விவாஹஸமயே ஶிவபார்ஶ்வகா³ம் த்வாம்
ஆலோக்ய நாகஸத³நாஸ்ஸகலாஸ்ஸயோஷா: ।
ப்⁴ராந்தா ப³பூ⁴வுரத² தேऽம்ப³ கடாக்ஷமூடா⁴
தேऽபி ஸ்ம தே விலிகி²தேரவிதி⁴ர்விதி⁴ஶ்ச ॥ 62॥

ஶ்ரீகண்ட²சாருகரகஞ்ஜயுக³ப்ரப³த்³த⁴-
மாங்க³ல்யஸூத்ரபரிஶோபி⁴தகம்பு³கண்டி² ।
ப்³ரஹ்மேஹ ஶாஶ்வதமநாக்ரு’தி யாவதே³வ
தாவச்சி²வாநி ஶிவதஸ்தவ ஸந்தி தே³வி ॥ 63॥
பி⁴க்ஷாஶநம் க²லு ததா³பி ந ப⁴க்³நமஸ்மிந்
ஶம்பௌ⁴ ப⁴வத்கரக்³ரு’ஹீதவராந்நதா³நை: ।
இத்த²ம் ப்ரியங்கரதயா ஸஹ போ⁴ஜநேऽம்ப³
ஶம்பு⁴ப்ரியேதி கதி²தாஸி ஜக³த்த்ரயேऽபி ॥ 64॥
த்வத்கஞ்ஜவக்த்ரபரிஶோபி⁴தமந்த³ஹாஸ-

ப்⁴ரூல்லாஸத³ர்ஶநபர: பரமேஶ்வரோऽபி ।
ஸாநந்த³மந்த³ஹஸநாநுவிதே⁴யஸார-
ஸம்பா⁴வநஸ்ஸ ச ப³பூ⁴வ புரா த்ரயீஶ:॥ 65॥
பாணிக்³ரஹேண பரிதுஷ்டமநாஸ்தவாபூ⁴த்
ஶம்பு: ⁴ ப்ரபு⁴ர்விபு⁴ரபூ⁴தவிபா⁴விதாங்கி³ ।
ஸம்ஸாரக³ஹ்வரமஹாக³ஹநம் ப்ரவிஷ்ட:

ஸம்ஸாரிணாம் க³திரயம் கு³ணஸாக்ஷிபூ⁴த:॥ 66॥
ஶம்பு⁴ப்ரபா⁴வஶுப⁴வர்ணநயாபி⁴யுக்த-
ஜிஹ்வா ஜயத்யத² விபா⁴விதஶுத்³த⁴வர்ணா ।
இத்த²ம் பதிம் க²லு நிஷேவ்ய பரம் புமாம்ஸம்
ஸம்ஸாதி⁴தாகி²லஸுகா²நி விஶாலநேத்ரே ॥ 67॥
ஹ்ரீங்காரவாத³ஸுலபே⁴ ஹிததே³ஸமஸ்த-
லோகஸ்ய லோசநக³தாஞ்ஜநஶோப⁴நாட்⁴யே ।
ஶ்ரீஸுந்த³ரேஶ்வரபதே³ விஹிதாந்தரங்கே³
ஶ்ரீமத்தரங்கி³தபத³ஸ்துதிபி⁴ஸ்ஸ்துதாங்கே³॥ 68॥
ஸந்தோஷயுக்தஹ்ரு’த³யே ஸதி ஸாரவாக்யே
வாக்யே மஹத்யபி விபா⁴தவராத்மநிஷ்டே² ।
மஹ்யம் ப்ரதே³ஹி வரதே³ பு⁴வி ச ப்ரதிஷ்டா²ம்
காஷ்டா²ம் கலாதி³ரஹிதாமத² யோகி³லப்⁴யாம் ॥ 69॥
ரங்க³ஸ்த²லீவிஹிதநர்தநவார்தயாஹோ

ஸர்வேऽபி தே³வி தவ ஸந்நிதி⁴மேத்ய தே³வா: ।
ஹ்ரு’ஷ்யந்தி ஹந்த மநஸா வசஸா ச பூ⁴ய:
புஷ்ணந்தி ப⁴த்³ரவபுஷா ச விஷாத³ஶூந்யா:॥ 70॥
த்வத்பாத³ஸாரஸநிப³த்³த⁴ஸம்ரு’த்³த⁴பா³ல-

க⁴ண்டாரவைர்க⁴லக⁴லீக்ரு’தநாட்யரங்கே³ ।
நாட்யாநுரஞ்ஜிதநயோஜ்ஜ்வலசாருலீலா-
கோலாஹலாஹ்ரு’தஸமஸ்தஸுராந்தரங்கே³॥ 71॥
தாலப்ரபே⁴த³க³திந்ரு’த்யமஹாவிஹார-
நித்யோத்ஸவேந பரிதோஷிதநாக³ஹாரே ।
த்வத்ஸாம்யமேதி ந ரமா ந ஸரஸ்வதீ ச
ஶக்ரப்ரியா ந ச ஶசீ ந ச தே³வவத்⁴வ:॥ 72॥
த்வத்³வக்த்ரநிஸ்ஸ்ரு’தம்ரு’தூ³ஜ்ஜ்வலஸாரவல்கு³-

வ்யக்தஸ்வராம்ரு’தரஸாக்ஷரவாக்யலேஶை: ।
க்ஷோணீப்⁴ரு’தோ ஹரிஹரௌ விதி⁴முக்²யதே³வா:
ஸர்வேऽபி விஸ்மிதஹ்ரு’த:³ கில ந்ரு’த்யகாலே ॥ 73॥
நைவ ஶ்ரமோ ந ச தவாம்ப³ வராங்க³ஜாத-
ஸ்வேதா³ம்பு³ ஶூந்யக³தயோ ந ச தாலபே⁴தா:³ ।
நைவாஸி ஶங்கிதமநா: புநரேவ தீ⁴ரா:
பஶ்யத்ஸு தை³வதஜநேஷ்வபி ரங்க³தே³ஶே ॥ 74॥
சந்த்³ரோத³யே ஸதி ஶரத்³யதுலஶ்ரியாஹோ
வாராந்நிதி⁴ர்த்⁴வநிஜிதேதரஶப்³த³ஜால: ।
வர்தே⁴த ஹர்ஷவஶகோ³ நிஶி வா யதை²வ-

முத்ஸாஹ ஏஷ தவ வ்ரு’த்³தி⁴முபைதி நித்யே ॥ 75॥
சக்ராக்ரு’திப்⁴ரமணதூ⁴தபடாந்தபா⁴த-
கார்தஸ்வராப⁴ஶுப⁴ஜாநுவிஹார ஏஷ: ।
லக்ஷ்மீம் தநோது நிதராமரவிந்த³பாத³-
ஸ்பர்ஶப்ரபூ⁴தத⁴ரணீதலஶப்³த³ரம்ய:॥ 76॥
நாஸக்தமத்ர ச மநோ பு⁴வி கஸ்ய வாऽபூ⁴த்
ஸாக்ஷாத³பி த்ரிணயந: க்ரு’தகாமமைத்ர: ।
யத்ராப⁴வந்நியதசித்ததயா ஸமாதி⁴-

ஸ்தி²த்யேவ யோக³பரமஸ்தவ ந்ரு’த்யஸாரே ॥ 77॥
ஆநந்த³பூர்ணஹ்ரு’த³யே விஶதா³த்மலீலே
மாங்க³ல்யஸூசகமநோஹரசாருஶீலே ।
சாஞ்சல்யக³ர்பி⁴தஶரீரவிஶேஷணாங்கே³
ரங்க³ஸ்த²லே ஜய ஜயே ஜிதஜாதரூபே ॥ 78॥
ந்ரு’த்யேந மீநநயநே ந ஹி ஸா ஹி ரம்பா⁴
நைவோர்வஶீ நவநவேந திலோத்தமா ச ।
ஹா ப்ரீதிமத்த்வஜநநே தவ தே³வி ஶக்தா-
ஸ்திஸ்ரஸ்திஸ்ரு’ஷ்வபி லஸஜ்ஜக³தீஷு கீ³தா:॥ 79॥
த்வாத்³ரு’க்³ஜநேஷு தபஸா ப்ரதி²தேஷு லோகே
நாநாகலாநிபுணதேதி ந சித்ரமத்ர ।
நாராயணோऽபி நவநீதஹரோ யதோऽபூ⁴த்
ந்ரு’த்யேந தோஷிதஸமஸ்தவதூ⁴ஸமூஹ:॥ 80॥
காருண்யஶங்கரமஜே கமநீயரூபம்
காந்தாஸஹஸ்ரபரிபா⁴விதபத்³மவக்த்ரம் ।
விப்⁴ராஜிதாகி²லதி³க³ந்தரசந்த்³ரமௌலிம்
ஸந்தோஷயந்தமநிஶம் குருதே விநோதை:³॥ 81॥
தாடங்கபா³லநவிபா⁴தவிசித்ரவர்ண-

வித்³யோதமாநஸகபோலவிமோஹிதோऽயம் ।
தாமேவ நித்யமக³ஜாமதிஸம்ப்ரஹ்ரு’ஷ்டோ
த்⁴யாயத்யநந்யவிஷயோ வ்ரு’ஷவாஹநோऽபி ॥ 82॥
தே³வி த்வதா³ஸ்யஸரஸீருஹஸக்தப்⁴ரு’ங்க³-
ஜ²ங்காரலக்ஷணமஹாமத³நப்ரஸங்க:³ ।
ஸங்கீ³தஶாஸ்த்ரரஹஸாக்ரு’தநித்யஸங்க:³
ஶ‍்ரு’ங்கா³ரஶாஸ்த்ரஶிரஸா ஶ்ரிததீ³ர்க⁴ஶ‍்ரு’ங்க:³॥ 83॥
த்வத்³போ⁴க³லம்படமநா ஹி மஹாநுபா⁴வ:

ஶர்வஸ்ஸ கோடிமத³நோபமரம்யரூப: ।
நித்யம் தவைவ க்³ரு’ஹவாஸபரோ ப³பூ⁴வ
த்வந்மோஹிதோ ரதிவிஶாலஸுகா²நுரக்த:॥ 84॥

த்வத்³வக்த்ரசும்ப³நஸுபீதஸுதா⁴ரஸோऽயம்
பஞ்சாநந: பரிக்³ரு’ஹீதஸபஞ்சபா³ண: ।
நோசேத்குதோ த⁴வளிமாத்ர மஹேஶகா³த்ரே
ஸ்யாச்சந்த்³ரசாருகிரணோத்³ப⁴வசந்த்³ரிகேவ ॥ 85॥
ஆக்⁴ராய தாவகமுகா²ம்பு³ஜக³ந்த⁴மீஶோ
மேநே தப: ப²லமஹஸ்ஸ தபோநிதா⁴ந: ।
ஆலிங்க்³ய கா³ட⁴மநகோ⁴ ப⁴வதீம் க்ரு’ஶாங்கீ³ம்
காமோத³தௌ⁴ ஸஹ மமஜ்ஜ விதூ⁴தலஜ்ஜ:॥ 86॥
ஹாஸைர்விஹாரபரமை: க்ரு’தகௌதுகாப்⁴யாம்
பூர்வோத்தரக்ரமவிஶேஷவிஶோபி⁴தாப்⁴யாம் ।
ஸம்வர்தி⁴தோऽநல இவாஜ்யஹுதோ யுவாப்⁴யாம்
காமாநல: கில ரஹோ க்³ரு’ஹமத்⁴யமாந:॥ 87॥
மேநே க்ரு’தார்த²மக³ராஜமஜோ க்³ரு’ஹேஶோ
யஸ்யாஸி மீநநயநே து³ஹிதா ஸப⁴த்³ரா ।
த்வத்காமகௌதுகமந: பரிதுஷ்டபா⁴வ:

பூர்ணோऽபி பூர்ணரதிமேத்ய விதூ⁴தஶோக:॥ 88॥
போ⁴கீ³ந்த்³ரகல்பிதகரஸ்தி²தகங்கணஶ்ரீ:

போ⁴க³ஶ்ரமேண ஸஹிதஶ்ஶயநம் சிகீர்ஷு: ।
நாந்யம் கி³ரிம் வ்ரஜதி ஹந்த கி³ரீஶ்வரோऽயம்
மத்வா கி³ரிம் கு³ருதரம் ஜக⁴நம் க⁴நம் தே ॥ 89॥
கஸ்தூரிகைவ தவ கண்ட²க³தா ஸம்ரு’த்³தா⁴
ப⁴ஸ்மப்ரியஸ்ய ச க³லே ப்ரதிபி³ம்ப³தாऽபூ⁴த் ।
தேநாதிஶுப்⁴ரஶுப⁴கா³த்ரத⁴ரோऽபி ஶம்பு: ⁴
த்வத்ஸங்க³தஸ்ஸதி ப³பூ⁴வ ஸ நீலகண்ட:²॥ 90॥
காமாங்கிதாக்ரு’திவிஶேஷவிராஜமாநௌ
தாம்பூ³லரக்தவத³நௌ ஶ்ரமதோயஸிக்தௌ ।
க்ஷேமங்கரௌ ச ஜக³த: பிதரௌ யுவாங்கை:
ஸேவ்யௌ ஸமஸ்தவரதௌ³ பு⁴வி தே³வி ந ஸ்த:॥ 91॥
ஸூர்யோத³யாப⁴ரத³நே ஸுரபூஜ்யபாதே³
ஸூதாதி³பி⁴ஸ்ஸ்துதகு³ணே ஸுக²போ³த⁴ஸாரே ।

ஸூதேஷு ஸூக்திரசிதேஷு ஸுகே²ந போ³த்⁴யே
ஸூச்யக்³ரபு³த்³தி⁴விஶதே³ஸுதமம்ப³ பாஹி ॥ 92॥
ஸங்கீ³தஸாரஹ்ரு’த³யே ஸமத்³ரு’ஷ்டியுக்தே
ஸம்யக்ஶுகேந்த்³ரபரிபா⁴ஷிதநாமஜாலே ।
ஸாயந்தநாக³தஸமாநஸகீ²ஸமேதே
ஸம்ஸாரஸாக³ரக³தம் பரிபாஹி மாம் த்வம் ॥ 93॥
ஸந்தாநகாம்யப²லதே³ஸவித்ரு’ப்ரஸூதே
ஸந்தே³ஹஸாதி⁴தரமே ஸமயப்ரதிஷ்டே² ।
ஸாத்⁴யாம்ரு’தாக்²யவரதீர்த²விஶோதி⁴தாந்த-
ஸ்ஸாதா⁴ரணேதரமந: கரணைருபாஸ்யே ॥ 94॥
மாத்ராசதுஷ்டயபதே³ஸுக²போ³த⁴மாத்ரே
யாத்ராவிசாரணபரே பரமாத்மரூபே ।
மாத்ராஸ்மி பாலிதப⁴வோ ஜக³தாமமீஷாம்
நேத்ரா ச நேத்ரபரிதூ³ஷிதபத்³மஜாதே ॥ 95॥
மீநாக்ஷி தாவகரதோ²த்ஸவஸம்ப்⁴ரமார்த²-
மாஹேப்ரயுக்தவசஸ: பதி²ஸம்ஸரந்தி ।
பஶ்யேம மீநநயநாமத²ஸுந்த³ரேஶம்
ஶீக்⁴ரம் ஸகே²ஸர ஸரேதி தி³க³ந்தஸம்ஸ்தா:²॥ 96॥
ஏவம் ஜநாஸ்து ஶதஶோऽத²ஸஹஸ்ரஶோऽமி
த்வாமேத்ய நித்யமவிலம்பி³ததீ³க்ஷயாம்ப³ ।
யுக்தாம் ச யுக்தஹ்ரு’த³யாஶ்ஶுசயஸ்ஸமௌநா:
நேத்ரோந்நதா: ப்ரதிதி³நம் ப⁴வதீம் ப⁴ஜந்தே ॥ 97॥
த்வத்³வாஹநாநி வ்ரு’ஷஸிம்ஹக³ஜாஶ்வஹம்ஸ-

முக்²யாநி மாநவக்ரு’தாநி மஹோந்நதாநி ।
அங்கா³நி தாவகரதோ²த்ஸவகர்மணஶ்ச
ஸாங்கா³நி ஸர்வநயநோத்ஸவஸாத⁴நாநி ॥ 98॥
ப்ராகாரஸாரபரிகல்பிததத்ஸரந்த்⁴ர-
மூர்தா⁴வலீமுதி³தமாநஸராஜஹம்ஸே ।
நேத்ராவலீகலிதஹேமரதோ²பரிஸ்த²-
காந்தாநுதா⁴விதரதே² ரத²கோ⁴ஷபூர்ணே ॥ 99॥

ஸாக்ஷாதி³வாமரநக³ஶ்ஶதஹேமஶ்ர்ரு’ங்கோ³-
ரத்நௌக⁴ராஜிதரத:² ப்ரசலத்பதாக: ।
ஆபா⁴தி பா⁴நுகிரணப்ரதிபா⁴ஸமாந-
ஸ்தம்பா⁴யுதோஜ்ஜ்வலஸுவர்ணவதூ⁴ஸமூஹ:॥ 100॥
தாவத்கபா⁴விதஸுவர்ணகலாவிஸ்ரு’ஷ்ட-

ஸ்தம்ப⁴ஸ்பு²ரத்³த⁴டிதசக்ரரதோ²பமாம்ப³ ।
ஸா ஸ்யாச்ச²ஶாங்கஶதகோடிமஹோத³ய ஶ்ரீ-

ரேகத்ர சேந்மிலதி தே³வி ஶரந்நிஶாயாம் ॥ 101॥
வைகுண்ட²க³ஶ்ரியமஸாவிஹ நீலகண்ட:²

கண்டீ²ரவேண ஸத்³ரு’ஶஸ்வகவிக்ரமேண ।
கிம் வாऽஹரத்³த⁴ரதயா யதி³ வா ந தத்ஸ்யா-
த்³தை⁴மஸ்ஸ தே ரத²வர: கத²மீத்³ரு’ஶஸ்ஸ்யாத் ॥ 102॥
தத்³வேக³வேகி³தரயோ ரதி²நாம் வரிஷ்ட:²

பௌரப்ரத³க்ஷிணபர: பரமேஶ்வரோऽயம்
பூ⁴தாநி பா⁴விதஶிவாநி ஶிவார்ஜிதாநி
குர்வந்க்ரு’பாலுரபி⁴த: க²லு யாதி ஶீக்⁴ரம் ॥ 103॥
தத்³கோ⁴ஷகோ⁴ஷிததி³ஶோ த³ஶ காஶிதாஸ்தத் -

தேஜோபி⁴ருத்தி²தரஜ: கணஸம்ப்⁴ரு’தாஸ்தா: ।
ஸேநா சதுர்வித⁴ப³லா ச ஸராஜவீரா
த்வாமேவ யாதி பரமோத்ஸவபாரவஶ்யாத் ॥ 104॥
த்வத்³த³ர்ஶநேந ச ஜக³ஜ்ஜிதஸர்வகாம-
மாபா³லவ்ரு’த்³த⁴பஶுபாலகவிஶ்வபூ⁴தம் ।
ராமாஸ்ஸுமங்க³ளப⁴வாஸ்தவ த³ர்ஶநேந
ராமாபி⁴ராமஹ்ரு’த³யாம்பு³ஜஸத்³மஸம்ஸ்தே²॥ 105॥
ஶம்பு⁴ர்ஹிரண்யகவசாவ்ரு’ததி³வ்யமூர்தி:
கேயூரஹாரமகுடைஶ்ச விராஜமாந: ।
க³ச்ச²ந்புரஸ்ஸ ப⁴வதீமநுஸம்ப்ரயாந்தீம்
ப்ரத்யங்முக:² கில புந: பரிவீக்ஷதேऽம்ப³॥ 106॥
தே³வி த்வதீ³யகு³ணஸ்ரு’ஷ்டகு³ணோ ஹரோऽயம்

த்வத்³வக்த்ரஸோப⁴க³ரஸம் பரிபீய த்³ரு’க்³பி: ⁴ ।
கிஞ்சித்³க³லத்³வஸநபா⁴தக⁴நஸ்தநாக்³ராம்
த்³ரு’ஷ்ட்வா ம்ரு’ட³ஸ்ஸ ப⁴வதீம் புநரேதி ஹ்ரு’ஷ்ட:॥ 107॥
தம் தாத்³ரு’ஶம் ச ரதி²நம் ரத²மத்⁴யஸம்ஸ்தா²
காமேந காந்தரிபுணா ப்ரதிபோ³தி⁴தேவ ।
வித்³ராவயஸ்யதுலவேக³ரதே² ரதா²ங்க³-
ஸ்பர்ஶைர்த்³ரு’டை⁴ஶ்சடசடீக்ரு’தபூ⁴தலே த்வம் ॥ 108॥
ஏவம்விதா⁴நி சரிதாநி ப³ஹூநி த்³ரு’ஷ்ட்வா
ஸர்வேக்ரு’தார்த²மநஸோ பு⁴வி பூ⁴தஸங்கா: ⁴ ।
கல்யாணதே³கமலலோசநகாலகால-

காந்தே க்ரு’தோத்ஸவசயே ஜய லோகமாத:॥ 109॥
தே³வி த்வதீ³யஶுப⁴கா³த்ரவராபி⁴ஷேகை:
ஹாரித்³ரதீர்த²மப⁴வச்சு²ப⁴த³ம் வதூ⁴நாம் ।
தத்³தா⁴ரணஸ்ம்ரு’திநதீக்ஷணஸம்ஸ்தவைஸ்து
ஸ்யாதே³வ ஸர்வப²லஸித்³தி⁴ரிஹைவ ந்ரூ’ணாம் ॥ 110॥
கஞ்ஜாதபுஷ்பவத³நே கமநீயகா³த்ரே
காருண்யரூபரஸபூரிதசாருநேத்ரே ।
தஸ்மை நமோ நம இத³ம் தவ ஸம்விதா⁴த்ரே
துப்⁴யம் ச தஸ்ய ச விதா⁴துரதை²வ மாத்ரே ॥ 111॥
ஸௌபா⁴க்³யதே³ ச த⁴நதே³ ஜக³தா³தி⁴பத்ய-
ப்ராக³ல்ப்⁴யதே³ புருஷதே³ ப்ரமதா³ஜநேஷு ।
யோஷித்ப்ரதே³ऽத்³ய ஸுதஜந்மமஹோத்ஸவஸ்ய
தா³த்ரீ த்வமேவ மதிதா³நரதா நமத்ஸு ॥ 112॥
தே³வி ஶ்ருதிஶ்ருதிமதாம் வசஸாம் விதூ³ரே
வித்³ராவிதாகி²லஶுபே⁴தரகர்மஜாலே ।
ஓங்காரநாத³பரிபா⁴விததி³வ்யரூபே
த்வங்காரபே⁴த³ரஹிதா வஸ மேऽந்தரங்கே³॥ 113॥
தாடங்கயுக்³மஸஹிதா த்⁴ரு’தகண்ட²பூ⁴ஷா
லாவண்யஜாலலஸிதா ப³ஹுபூ⁴ஷணாட்⁴யா ।
த்³ரு’ஷ்டாஸி ச ஸ்துதபதா³ஸி மயேஹ மாத:

மாம் மைவ விஸ்மர மஹேஶ்வரி மீநநேத்ரே ॥ 114॥
த்வத்கீர்திதோ ஜக³தி³த³ம் பரிபூர்ணமம்ப³
மீநாக்ஷி ஹாடகமயாம்பு³ஜமத்⁴யஸம்ஸ்தே² ।
ப்³ராஹ்ம்யாதி³ஶக்திரசிதாவரணே ஶிவாக்²யே
ஹாலாஸ்யநாயகி ஸதா³ऽபி நமோ நமஸ்தே ॥ 115॥
ஶ்ர்ரு’ங்கா³ரபூர்ணஶதகம் பரிபூர்ணமேதத்
மீநாக்ஷிகாஶுப⁴பவித்ரசரித்ரக³ர்ப⁴ம் ।
ஸந்தாநரூபப²லத³ம் க்ரு’தமங்க³ளம் தத்
ஸம்பத்ப்ரத³ம் பு⁴வி ந்ரு’ணாம் பட²தாம் ஸுப⁴த்³ரம் ॥ 116॥
ஸர்வேஷு வைதி³கபதே³ஷு யதா²நுபூர்வீ
நித்யா ததா²ஸ்து மம வாக்³ரசிதே ப்ரப³ந்தே⁴ ।
ஸா ஸர்வவிஸ்மயகரீ கவிதாரஸஜ்ஞ-

ஸந்தோஷதா³ மம ஹிமாசலஜா க்ரு’பாத:॥ 117॥
ஶ்ரீபாணட்³யராஜதநயாநிலயம் ப்ரபத்³ய
ப்ராத: பட²ந்தி மநுஜா பு⁴வி யே து ப⁴க்த்யா ।
மாத்⁴யந்தி³நே ச ஸவநேஷு ச யோऽத²ஸாயம்
தே வேத³ஶாஸ்த்ரத⁴நபோ⁴க³ஸம்ரு’த்³தி⁴கா³ஸ்ஸ்யு:॥ 118॥
ஆநந்த³தா³யகஶுகாக்ஷரவந்மதீ³ய-
மாநந்த³தா³யகமித³ம் ப⁴வதாத்³பு³தே⁴ப்⁴ய: ।
ஆநந்த³ரூபபரமேஶிதுரப்யபூர்வ-

மாநந்த³மேவ தநுதே பு⁴வி யா ததீ³யம் ॥ 119॥
ஆசார்யஶங்கரமஹோஜ்ஜ்வலஸம்ப்ரதா³ய:
ஶ்ரீநாரஸிம்ஹகு³ருபுண்யகடாக்ஷபூத: ।
லீலாபி⁴ரேநமதநோத்ஸ முதை³வ ஸச்சி-
தா³நந்த³ஸம்யமிவரஸ்தவமம்பி³காயா:॥ 120॥
புண்யஶ்லோக: பரமபுருஷஸ்ஸுந்த³ரேஶோ மஹாத்மா
புண்யஶ்லோகா ஜ²ஷகநயநா பார்வதீ பாண்ட்³யஜா ஸா ।
புண்யஶ்லோகா: மம ச த³ஶகத்³வ்யுத்தரா யே ஶதாந்தா:
புண்யஶ்லோகா: பட²நநிரதா: பாண்ட்³யபுத்ரீஸ்தவஸ்ய ॥ 121॥

இதி ஶ்ரீஸச்சிதா³நந்த³-பா⁴ரதீ ஸ்வாமிபி: ⁴ க்ரு’தம் ।
மீநாக்ஷீஸ்தவராஜம் யே பட²ந்தி நரஸத்தமா:॥
த்ரிதி³வம் தே த்ரு’ணீக்ரு’த்ய கைலாஸே வாஸமாப்நுயு: ।
குர்வந்தி யேऽத்ர ஸந்தே³ஹம் நரகார்ஹா ப⁴வந்தி தே ॥ 122॥
॥ இதி ஶ்ரீஸச்சிதா³நந்த³பா⁴ரதீமஹாஸ்வாமிபி: ⁴ விரசிதம்
ஶ்ரீமீநாக்ஷீஶதகம் அத²வா ஶ்ரீமீநாக்ஷீஸ்தவராஜம் ஸம்பூர்ணம் ॥

The referenced book in print had missing

syllables in verse lines 100.1 and 101.1.

The words நக:³ and கலா are added for

their metrical suitability and meaning.

